
SAOPŠTENJE ZA MEDIJE
U UN-u traje zasjedanje posvećeno provođenju Konvencije o pravima osoba s invaliditetom

Iskustvo žena s invaliditetom iz BiH tokom sukoba i u poratnom društvu bit će predstavljeno u UN-u

Sarajevo, 16.06.2021.
U periodu od 15.-17. juna 2021., u Ujedinjenim nacijama se održava 14.-ta po redu sjednica Konferencije država potpisnica Konvencije o pravima osoba s invaliditetom (Convention on the Rights of Persons with Disabilities – CRPD). Konvencija o pravima osoba s invaliditetom je usvojena 2006.-e godine, i od tada se, jednom godišnje, održavaju sesije na kojima se razmatraju važne teme povezane uz primjenu ove konvencije. Nekoliko je tema koje su predmet ovogodišnje sjednice, a jedna od njih je „Zaštita prava osoba s invaliditetom u oružanim sukobima i humanitarnim krizama“, koja je od posebnog značaja za osobe s invaliditetom u Bosni i Hercegovini. 
U okviru obrađivanja ove teme, organizovat će se zasebna sesija na temu „Rodno odgovorno uključivanje invaliditeta tokom sukoba i u post-konfliktnim društvima“, a jedna od suorganizatorica ovog dijela je švedska organizacija MyRight – Empowers People with Disabilities, koja ima svoje predstavništvo u Bosni i Hercegovini. 

Na ovoj veoma važnoj sesiji će učestvovati dr. Belma Goralija i tom prilikom će predstaviti iskustva žena s invaliditetom u ratnoj i poratnoj Bosni i Hercegovini i njihovu uključenost u post-konfliktnoj obnovi i izgradnji društva. Dr. Goralija je učestvovala, kao članica fokus grupe, i u istraživanju i pripremi izvještaja „Mir za sve – inkluzija osoba s invaliditetom u procesu pomirenja: istraživanje u Bosni i Hercegovini“, koje se provelo u periodu od jula 2020. do januara 2021. među organizacijama osoba s invaliditetom. Istraživanje je provela švedska organizacija MyRight – Empowers People with Disabilities, uz učešće 5 regionalnih koalicija organizacija osoba s invaliditetom koje okupljaju više od 50 organizacija iz Bosne i Hercegovine. 

Rezultati su pokazali da uglavnom udruženja i osobe s invaliditetom nisu bile uključene u kreiranju programa, projekata i strategija koje se bave post-konfliktnim društvima, i da su na neki način isključene i u samim realizacijama, te je to ujedno i jedna od preporuka koje će ići prema ključnim akterima i donosiocima odluka. Istraživanje je takođe pokazalo da su žene s invaliditetom u još manjoj mjeri (ili gotovo nikako) bile uključene u ove procese, a pogotovo se projekti i programi u post-konfiktnoj Bosni i Hercegovini nisu bavili ženama i djevojkama s invaliditetom.
Sesija na kojoj će se obratiti dr. Goralija će se održati 17.06.2021., od 19:15 po našem vremenu, a može se pratiti putem linka ovdje. 
· KRAJ –
Za više informacija

Maida Agić, maida.agic@myright.ba, +387 61 216 885

